
Қурилиш ва уй-жой коммунал 
хўжалиги вазирининг биринчи 
ўринбосари Шерзод Ҳидоятовнинг 
Хитой Халқ Республикасига ташрифи 
самарали ҳамкорлик учрашувларига 
бой тарзда ўтмоқда.

Хусусан, вазирнинг биринчи ўринбосари бошчилиги-
даги делегация Шенчжен шаҳрининг Лонгганг туманида-
ги ақлли шаҳарнинг ситуацион марказига ташриф буюр-
ди. Марказда шаҳарни рақамлаштириш, жонли эфирда 
шаҳарнинг асосий кўрсаткичларини кўриш ва бошқариш 
каби жараёнлар билан танишилди. Вазирнинг биринчи 
ўринбосари республикада барпо этилаётган янги шаҳар-
лар марказларини рақамлаштиришга доир тажрибалар-
ни ўрганиш бўйича бир қанча таклифларни илгари сурди. 

Ҳамкорлик учрашувлари Хитойнинг энг йирик ком-
панияларидан бири – Huawei компаниясининг штаб 
квартирасига ташрифи билан давом этди. Вазирлик де-
легацияси компаниянинг вице-президенти Ши Зҳеню 
томонидан кутиб олинди ҳамда ақлли шаҳарлар, виртуал 
бошқарув сервислари, коммунал тизимни рақамлашти-
ришга оид ечимлар билан таништирилди. Шунингдек, 
“Янги Тошкент” шаҳрини рақамлаштириш бўйича энг 
илғор таклифлар тақдимоти бўлиб ўтди. Сув ва иссиқлик 
таъминоти тизимларида тармоқларни жонли равишда 
масофадан бошқариш ва мониторингини олиб бориш 
каби ечимлар юзасидан ҳам тақдимот ўтказилди. 

Тадбирлар якунида вазирлик ва компания ўртасида 
ўзаро ҳамкорлик ўрнатишга қаратилган англашув мемо-
рандуми имзоланди. Ушбу меморандумга асосан, республи-
када барпо этилаётган Олимпия шаҳарчасини рақамлашти-
ришда Huawei ечимлари татбиқ этилади ва бу, ўз ўрнида, 

компаниянинг илғор янгиликларини тажрибада ўрганиш 
имконини беради. Таъкидлаш жоиз, ечимлар амалиётга му-
ваффақиятли татбиқ этилса, “Янги Тошкент” лойиҳасини 
амалга ошириш ҳамда коммунал соҳани рақамлаштиришда 
ҳам мазкур меморандумга асосан иш олиб борилади.

ҚУРИЛИШ ВА УЙ-ЖОЙ КОММУНАЛ ХЎЖАЛИГИ ВАЗИРЛИГИДА 

Хитойнинг илғор компаниялари 
билан самарали ҳамкорлик

Қурилиш ва уй-жой коммунал хўжа-
лиги вазири ўринбосари Тоир Aлиматов 
бошчилигидаги ишчи гуруҳ Олмалиқ 
шаҳрида бўлиб, “Янги Ўзбекистон” мас-
сивида кечаётган қурилиш ишлари си-
фатини ўрганишди. 

Маълумот учун, Олмалиқ шаҳри-
нинг И. Каримов ва A. Қаҳҳор номидаги 
МФЙ ҳудудларида барча ижтимоий ва 
муҳандислик-коммуникацияларга эга 
4072 та хонадондан иборат, жами 32 та 
тўққиз ва ўн олти қаватли уй-жойлар-
ни қуриш режалаштирилган. Ўрганиш 
ишлари давомида айрим объектлар-
да ШНҚда назарда тутилган техника 
хавфсизлиги қоидаларига амал қи-
линмаётгани аниқланди. Шунингдек, 
пойдевор ишларида лойиҳадан четга 
чиқиш ҳолатлари ҳам маълум бўлди. 
Лойиҳачининг муаллифлик, буюртма-
чининг техник ва пудратчининг ички 
назоратга масъул мутахассислари 
томонидан назорат тадбирларининг 
ўз вақтида олиб борилмагани кескин 
танқид қилинди. 

Вазир ўринбосари аниқланган кам-
чиликларни тезкор бартараф этиш юза-
сидан зарур кўрсатмалар берди. 

Бундан ташқари, ўрганиш ишлари 
давомида массивда барпо этилаётган 
16 қаватли турар жой биносини қуриш 
ишлари ҳам айрим камчиликлардан 
холи эмаслиги аниқланди. Хусусан, те-
мир каркасларни тўқиш, хомутларни 
боғлаш, пойдеворларнинг таянч устун-
ларидаги арматураларни тўқиш жара-
ёнида бир қатор камчиликларга йўл 
қўйилган. Ишчиларнинг хавфсизлиги 
инобатга олинмаган, улар махсус ки-
йимлар билан таъминланмаган. 

Массивда барпо этилган 420 ўрин-
ли МТТнинг техник ҳолати ҳам масъул-
лар томонидан пухта ўрганилди. 

– Қурилиш соҳасида сифат ва хавф-
сизликни таъминлаш, аҳоли учун барча 
қулайликларга эга, мустаҳкам уй-жой-
ларни қуриш асосий вазифамиз, – дея 
таъкидлади Тоир Aлиматов. – Бу эса 
қурилишнинг ҳар бир иштирокчисига 
катта масъулият юклайди. Лойиҳа ҳуж-
жатларини ишлаб чиқишдан тортиб, 
ШНҚ асосида қурилиш ишларини олиб 
бориш, илғор технологик ечимлар ва 
сифатли қурилиш материалларини қўл-
лаш орқали халқимиз истаган обод ман-
зилларни бунёд эта оламиз.

БСК вакиллари учун 
семинар

Олмалиқдаги 
“Янги Ўзбекистон” 

массиви ўрганилди

Қурилиш ва уй-жой коммунал хўжалиги вазирлигида 
республикада фаолият юритувчи кўп квартирали уйларга 
хизмат кўрсатувчи бошқарув ташкилотлари вакиллари 
учун семинар-тренинг ўтказилди.

Тадбирни ташкил қилишдан мақсад, 
вазирлик томонидан кўп хонадонли уй-
ларга хизмат кўрсатиш соҳасида амалга 
оширилган ишлар, келгуси режа-мақ-
садлар, янги қонун ҳужжатларини 
муҳокама қилиш, бунда бошқарув таш-
килотлари вакилларининг таклиф-му-
лоҳазаларини билишдан иборат.

Қурилиш ва уй-жой коммунал хўжа-
лиги вазири ўринбосари Озода Жўрае-
ва семинарнинг биринчи қисмида мам-
лакатимизда кўп квартирали уйларни 
бошқариш соҳасида амалга оширилган 
ишлар юзасидан йиғилганларга маълу-
мот бериб ўтди. 

Таъкидланганидек, 2023 йилда кўп 
квартирали уйларни таъмирлаш ва ту-
таш ҳудудларни ободонлаштириш учун 
республика бюджети ва бошқа ташки-
лотлар ҳисобидан жами 237 млрд сўм 
маблағ ажратилган. Шунингдек, 534 та 
лифтни алмаштириш учун 130 млрд сўм 
маблағ йўналтирилди. Тошкент шаҳри-
даги 1 800 та уйнинг ертўласидаги 
муҳандислик тармоқлари таъмирлан-
ди. 42 та БСКнинг кредит қарздорлиги 
музлатилиб, 39 та БСКга моддий-техник 
базасини мустаҳкамлаш учун кредит 
ажратилди. Шу билан бирга, 64 та оғир 
аҳволдаги уйларнинг том қисми вазир-
лик томонидан мукаммал таъмирланди. 

Булардан ташқари, кўп квартирали 
уйларни бошқариш соҳасида фаолият 
юритувчи бошқарув органларига қатор 
имтиёзлар ҳам берилмоқда. Хусусан, 
эндиликда бошқарув ташкилотлари 
кўп квартирали уйлар туташ ҳудудла-
ридан ҳосил бўлган чиқиндиларни 

олиб чиқиш учун пул тўламайди. Маж-
бурий бадални электр энергиясига 
улаш бўйича қарор лойиҳаси ишлаб 
чиқилди. Шу билан бирга, мажбурий 
бадални мажбурий коммунал тўловлар 
тоифасига ўтказишнинг ҳуқуқий чора-
лари кўрилмоқда. 

Ўзбекистон Республикаси Прези-
дентининг “Кўп квартирали уйларни 
бошқаришни янада самарали ташкил 
қилиш чора-тадбирлари тўғрисида”ги 
2023 йил 15 августдаги 278-сон қарори-
га мувофиқ, умумий мол-мулкни сақлаш, 
ундан фойдаланиш ва таъмирлаш ҳамда 
кўп квартирали уйга туташ ер участка-
сини ободонлаштириш учун мажбурий 
бадалларнинг энг кам миқдори Қури-
лиш ва уй-жой коммунал хўжалиги ва-
зирлиги томонидан белгиланиши кўр-
сатиб ўтилган. Семинарнинг иккинчи 
қисмида вазирлик томонидан мажбурий 
бадалларнинг энг кам миқдори бўйича 
ишлаб чиқилган ҳисоб-китоблар ло-
йиҳаси муҳокама қилинди. 

Мутахассислар лойиҳа республика 
миқёсида уй-жойларга хизмат кўрсатиш 
соҳасида ўрганилган муаммолар асо-
сида ишлаб чиқилганини, унда ҳар бир 
жиҳатнинг ижтимоий-иқтисодий томон-
лари инобатга олинганлигини таъкид-
лашди. Ўз ўрнида семинар иштирокчи-
ларининг мавзу доирасидаги таклиф ва 
мулоҳазлари ҳам тингланди. Музокара-
да билдирилган таклиф ва мулоҳазалар 
умумлаштирилиб, мажбурий бадаллар-
нинг энг кам миқдори бўйича ишлаб 
чиқилган ҳисоб-китоблар лойиҳасига 
киритиладиган бўлди. 

Ўзбекистон Республикаси Президентининг 2021 йил 
9 декабрдаги “Янги Ўзбекистон” массивларини қуриш ва 
ҳудудларнинг ижтимоий-иқтисодий ривожланишини 
таъминлаш чора-тадбирлари тўғрисида”ги ПФ-32-сонли  
Фармонига мувофиқ, республика бўйлаб 40 та ҳудудда 
“Янги Ўзбекистон” массивларини қуриш ишлари 
бошланган. Хусусан, Тошкент вилоятининг Олмалиқ 
ва Чирчиқ шаҳарларида ҳам ана шундай комплекс 
ривожланиш тамойили асосидаги массивлар қурилиши 
давом этмоқда.

Давлатимиз раҳбари 25 январь куни 
Шэньчжэнь шаҳрида Гуандун музофоти 
партия қўмитаси котиби Хуан Куньмин 
билан учрашув ўтказди.

Гуандун – Хитойнинг энг ривожлан-
ган ҳудудларидан бўлиб, мамлакат ялпи 
ички маҳсулотининг қарийб 10 фоизини 
шакллантиради ва бу кўрсаткич бўйича 
етакчилик қилади. Музофот Ўзбекистон 
ҳудудларининг энг йирик иқтисодий 
шеригидир.

Учрашувда музофот билан ўзаро 
манфаатли ҳамкорликни, энг аввало, 
юқори технологик тармоқларда кен-
гайтиришнинг амалий жиҳатлари кўриб 
чиқилди.

Куни кеча ХХР Раиси Си Цзиньпин 
билан сермаҳсул музокаралар ўтка-
зилгани, улар доирасида ҳудудлараро 
алоқаларни янада кенгайтириш маса-
ласи қўллаб-қувватлангани мамнуният 
билан қайд этилди.

Саноат кооперациясини чуқур-
лаштириш, шу жумладан, Гуандуннинг 
етакчи компаниялари учун мамлака-
тимиз ҳудудларида ихтисослаштирил-
ган юқори технологик парклар ташкил 
этиш масалаларига алоҳида эътибор 
қаратилди.

24 январь куни бўлиб ўтган олий да-
ражадаги учрашувда ташкил этилиши 
келишиб олинган Ўзбекистон ва Хитой 
ҳудудлари кенгаши фаолиятида Гуандун 
муҳим ўрни тутиши таъкидланди.

Музофот ҳудудида жойлашган 
“Huawei”, “BYD”, “ZTE” ва бошқа илғор 
компаниялар билан ҳамкорликни ри-
вожлантиришдан Ўзбекистон манфаат-
дорлиги қайд этилди.

Гуманитар алоқалар ва ишбилар-
монлик алмашинувларини фаоллашти-
риш мақсадида IT таълим соҳасида 
ҳамкорлик қилиш ва тўғридан-тўғри 
авиақатновларни йўлга қўйиш масала-
лари кўриб чиқилди.

Хитой Халқ Республикасига давлат 
ташрифининг ишбилармонлик тадбир-
лари давомида Ўзбекистон Республика-
си Президенти Шавкат Мирзиёев Гуан-
дун музофоти партия қўмитаси котиби 
Хуан Куньмин билан биргаликда Шэнь-
чжэнь шаҳрида ўтаётган қўшма Инвес-
тиция форумида иштирок этди.

Давлатимиз раҳбари ўтган йил май 
ойида Хитойга давлат ташрифи доира-
сида ҳам ушбу мамлакат ишбилармон, 
молия ва инвестиция доираларининг 
етакчи вакиллари билан учрашувлар ўт-
казган эди. Ўшанда эришилган муҳим ке-
лишувлар икки томонлама савдо-иқти-
содий ва инвестициявий шерик ликни 
янада кенгайтирди.

Бугунги инвестиция форуми сама-
рали мулоқотнинг давоми бўлиб, икки 
мамлакат идоралари ва ҳудудлари раҳ-
барларини, Хитой йирик бизнесининг 
600 нафардан зиёд вакилини тўплади. 
Хитойнинг Миллий нефть-газ корпо-
рацияси, Миллий кимё-инжиниринг 
компанияси, Аэрокосмик илмий-са-
ноат корпорацияси, “China Energy”, 
“Gezhouba Group”, “China CAMC 
Engineering”, “Huawei Technologies”, 
“SANY Renewable Energy”, “BYD Auto 
Industry”, “Xinjiang Hualing Group”, 
“ZTE”, “TBEA”, “Universal Energy” компа-
ниялари, Хитой тараққиёт банки, Давлат 
тараққиёт банки, Экспорт-импорт бан-
ки шулар жумласидан.

Давлатимиз раҳбари форумни очар 
экан, барча иштирокчиларни самимий 
қутлади ва тадбир ҳақли равишда Хи-
тойнинг инновациялар пойтахти ҳи-
собланган Шэньчжэнь шаҳрида ўтка-
зилаётганида ўзига хос рамзий маъно 
мужассам эканини таъкидлади.

– Бугун мамлакатларимиз ўртасида-
ги кенг қамровли ва ўзаро манфаатли 
муносабатлар, биринчи навбатда, иқти-

содий ҳамкорлик алоқаларидан куч 
олади, – деди Президент.

Куни кеча ХХР Раиси Си Цзиньпин 
билан самарали музокаралар ўтказил-
гани катта мамнуният билан қайд этил-
ди. Эришилган натижалардан бири 
мамлакатларимиз бизнес вакиллари 
фаолиятини қўллаб-қувватлаш ва улар-
га қулай шароитлар яратиш бўйича ке-
лишувлар бўлди.

Қабул қилинган тарихий ҳужжат 
– Ўзбекистон – Хитой муносабатлари-
ни барча шароитларда ҳар томонлама 
стратегик шериклик даражасига олиб 
чиқадиган давлат раҳбарларининг Қўш-
ма баёноти ҳам бунга хизмат қилади.

Ўзбекистон Президенти икки мам-
лакат ўртасидаги савдо-иқтисодий ва 
инвестициявий ҳамкорлик жадал суръ-
атда ўсиб, кенг кўлам касб этаётганига 
алоҳида эътибор қаратди.

Хусусан, кейинги йилларда ўзаро 
савдо ҳажми икки баробар кўпа йиб, 
2023 йилда рекорд кўрсаткич – 14 мил-
лиард долларга етди. Давлатимиз раҳ-
бари яқин йилларда, шу жумладан, 
қишлоқ хўжалиги ва саноат маҳсулот-
ларини ўзаро етказиб беришни кен-
гайтириш, айрим турдаги маҳсулотлар 
бўйича имтиёзли савдони йўлга қўйиш 
тўғрисида янги ҳукуматлараро битим 
тузиш орқали бу кўрсаткични 20 мил-
лиард долларга етказиш учун имконият 
борлигини яна бир бор қайд этди.

Хитойнинг Ўзбекистонга киритган 
умумий инвестициялари ҳажми 14 мил-
лиард доллардан ошди. Хитой сармояси 
иштирокидаги корхоналар сони уч ба-
робар кўпайди.

Давлатимиз раҳбари яқинда Урум-
чида ўтган ҳудудлараро форум ва сано-
ат маҳсулотлари кўргазмасида муҳим 
инвестиция келишувлари имзолангани-
ни юқори баҳолади.

Ўзбекистон томони ушбу ишбилар-
монлик платформасига тизимли тус бе-
риш ва навбатдаги форумни юртимизда 
ўтказишга тайёрлиги билдирилди. Шу-
нингдек, давлатимиз раҳбари доимий 
фаолият юритадиган икки мамлакат ҳу-
дудлари кенгашини ташкил этиш бўйи-
ча режаларни олқишлади.

Маълумки, Янги Ўзбекистонда иқти-
содиётни либераллаштириш ва бозор 
механизмларини жорий қилиш бўйича 
таркибий ўзгаришлар амалга оширил-
моқда.

Юқори технологик саноат маҳсулот-
ларини ишлаб чиқариш лойиҳаларини 
қўллаб-қувватлаш жамғармаси тузил-
ган. Шу ойдан бошлаб “саноат ипоте-
каси” ишга туширилмоқда, бунда ер 
ва ишлаб чиқариш майдонлари “тайёр 
бизнес” шаклида инвесторларга бери-
лади.

Йирик банклар, саноат ва инфрату-
зилма объектларини хусусийлаштириш 
жараёнларини жадаллаштириш, дав-
лат-хусусий шериклик механизмларини 
жорий қилишга катта эътибор қарати-
лаётгани таъкидланди.

Биргаликдаги саъй-ҳаракатларни 
янги лойиҳа ва ташаббусларни илгари 
суришга сафарбар этиш муҳимлигини 
қайд этиб, давлатимиз раҳбари келгуси 
ҳамкорликнинг устувор ва истиқболли 
йўналишларини кўрсатиб ўтди.

Булар – инфратузилмани ривож-
лантириш лойиҳаларига Хитой молия 
институтлари маблағларини жалб қи-
лишнинг соддалаштирилган тартиби-
ни жорий қилган ҳолда ушбу мамла-
кат компаниялари билан шерикликни 
кенгайтириш, иқтисодиётнинг устувор 
тармоқларида, шу жумладан, стратегик 
хомашёни чуқур қайта ишлашда саноат 
кооперациясини ривожлантириш.

ЎЗБЕКИСТОН – ХИТОЙ:
САМАРАЛИ МУЛОҚОТЛАР, 

ИСТИҚБОЛЛИ 
ТАШАББУСЛАР –  

МУШТАРАК МАҚСАДЛАР 
ИФОДАСИ

Ўзбекистон Республикаси Президенти 
Шавкат Мирзиёев 

Хитой Халқ Республикаси Раиси Си Цзиньпиннинг 
таклифига биноан 23-25 январь кунлари  

давлат ташрифи билан ушбу мамлакатда бўлди.

– Сув ичса дарёси, экин экса уруғи 
бир халқларимизни қийнаб келган му-
аммолар босқичма-босқич ҳал қилиниб, 
ислоҳотларнинг янги даври бошланган. 
Яъни, Янги Ўзбекистонни бунёд этиш 
орқали фуқароларимизнинг орзу-ис-
такларини рўёбга чиқаришга астойдил 
киришилди. Қорақалпоғистон Респуб-
ликасида ҳам шу ташаббус бўйича ама-
лий ишлар қилинмоқда. Ташаббус дои-
расидаги яна бир йил ортда қолди. Бу 
даврда қурилиш соҳасида ҳам айтса ар-
зигулик ишлар, истиқболли лойиҳалар 
ҳаётга татбиқ қилинган бўлса керак.  

– Ҳеч бир даврда одамлар учун қулай 
шароит яратиб бериш ҳамда ижтимо-
ий-иқтисодий масалаларга қатъий ечим 
топиш юзасидан ҳукумат даражасида 
Қорақалпоғистон Республикасига бун-
дай эътибор деярли қаратилмаган эди. 
Келажагимиз истиқболини белгилашга 
қаратилган “Аввал – инсон, кейин – жа-
мият ва давлат”  деган ғоя амалга татбиқ 
этилгани туфайли ҳаётимиз тубдан ўз-
гармоқда. Бошқа соҳалар билан бирга-
ликда, ҳудудда кенг кўламли қурилиш ва 
ободонлаштириш ишлари, аҳоли фаро-
вонлигини янада яхшилаш бўйича янги-
дан-янги лойиҳалар устида изланишлар 
олиб борилаётир. Президентимиз Шав-
кат Мирзиёев таъкидлаганидек, асосий 
мақсадимиз – Янги Ўзбекистонда ҳар то-
монлама ривожланган, обод ва фаровон 
Қорақалпоғистонни қуришга ҳаракат 
қилинмоқда. Бу борада қувонтирадиган 
янгиликлар жуда кўп. 

Халқимизга руҳий мадад бўлаётган 
қонунлар ижросини таъминлаш учун 
биринчи навбатда аҳоли талаблари ўр-
ганилиб, 2023 йил ҳисобидан Қорақал-
поғистон Республикаси Нукус шаҳри ва 
туманларида 124 та уй-жой қуриш белги-
ланган эди. Улардан 29 та кўп қаватли ту-
рар жойлар “Янги Ӯзбекистон” (Қонликўл 
туманида 12 та, Қораўзакда 8 та ва Кегей-
лида 9 та) массивларида, қолган 95 таси 
эса тадбиркорлар томонидан бунёд эти-
лиши белгилаб олинган. Қурилиш соҳа-
сини мукаммал ўзлаштиргани ва зарур 
материаллар ўз вақтида етказиб берил-
гани натижасида йил охиригача  режа-
даги бунёдкорлик ва ободонлаштириш 
ишлари ўз муддатида қуриб битказилди.

Шунингдек, Президентимизнинг 
2022 йил 30 декабрдаги ПҚ-465-сонли 
қарорига мувофиқ, Қорақалпоғистон 
Республикаси ҳудудларида ижтимоий 
объектларни қуриш ва реконструкция 
қилиш бўйича 62 та замон талаби доира-
сидаги лойиҳаларни амалга татбиқ этиш 
белгиланган. Жумладан, 12 та мактаб, 1 
та ижод мактаби, 8 та мактабгача таълим 
ташкилоти,  4 та тиббиёт, 1 та олий таълим, 
1 та илм-фан, 1 та ичимлик сув тармоғи,10 
та автомобиль йўллари ҳамда кўприклар, 
23 та ирригация ва мелиорация иншоот-
лари, 1 та ҳуқуқни муҳофаза қилиш объек-
ти киритилган бўлиб, барчасида ишлар 
сифатли даражада бажарилди. 

– Ҳудуд аҳолиси азалдан иннова-
цион ғояларга таяниб, янгиликлар 
яратишга хайрихоҳ эканини халқимиз 
яхши билади. Айни пайтда ижтимоий  
ва маъмурий биноларни қуриш ҳамда 

аҳолининг уй-жойга бўлган эҳтиёжини 
қондириш жараёнида бу анъананинг 
қурилиш соҳасидаги иштироки қандай 
бўляпти? 

– Дарҳақиқат, аслида фуқаролари-
мизга берилган таърифга изоҳнинг ҳожа-
ти йўқ. Боз устига, давлатимизда одамлар 
изланиб, янгиликлар сари интилиши учун 
барча имкониятлар яратилган. Қолавер-
са, барчамизни едирадиган ҳам, кийинти-
радиган ҳам она заминдир. Демоқчиман-
ки, Қорақалпоғистон Рес публикасидаги 
далаларни “очилмаган қўриққа” қиёсла-
ниши бежизга эмас. Чунки унинг бағрида 
ётган захирадаги хом ашёлардан халқ ис-
теъмоли ва иқтисодиё тимиз учун истал-
ган турдаги маҳсулотларни тайёрлашга 
имкон бор. Тадбиркор ва ишбилармон-
ларга яратилган шароит ва имтиёзлар-
дан самарали фойдаланиб, хорижий 
технологиялар асосида қурилиш матери-
аллари ишлаб чиқариб, халқимизнинг ко-
рига ярашни ўз олдига мақсад қилганлар 
ҳудудда жуда кўп. 

Ҳозирда Нукус шаҳри ва туманлар 
кесимида ўнлаб лойиҳа ташкилотлари 
бири-иккинчисини такрорламайдиган 
замонавий лойиҳаларни тайёрлаб, имо-
ратларнинг кўркам бўлишига муносиб 
ҳисса қўшаётган бўлса, “Каракалпак-
строймонтуправление”, “Мектеп қу-
рилыс”, ”Нокис еркин қурилыс”, “Евро 
бетон” каби элликдан ортиқ масъулияти 
чекланган жамиятлари қурилишлар учун 
зарур бўлган газобетон, гулқоғоз, бетон, 
темир-бетон, эшик-ром, цемент, ғишт ва 
бошқа экологик тоза, импорт ҳамда экс-
портбоп маҳсулотларни ишлаб чиқариб, 
турдош корхоналарга шартнома асосида 
етказиб беришяпти. Режалаштирилган 
иншоотлар ўз муддатида қад ростлашида 
ана шундай тадбиркорларнинг ҳиссаси 
катта бўлаётганини алоҳида эътироф эт-
моқ лозим. 

– Бугунги кунга келиб қурилиш са-
ноати ҳар жиҳатдан дунё рейтингида 
энг олдинги ўринда бормоқда. Бу жа-
раён иморатларни тезликда тиклашни 
эмас, биринчи ўринда, унинг сифати 
ва зилзилабардошлилигини, уй-жойга 
муҳтожларнинг дидига мос бўлишини 
талаб қилади. Оролбўйи ҳудудларида 
қурилаётган барча турдаги иншоотлар 
шу талабларга тўла жавоб бериши учун 
қандай тадбирлар қўлланиляпти? 

– Албатта, тикланаётган ҳар бир ин-
шоот камида 100 йил халқимиз манфа-
атларига хизмат қилиши керак. Гап қу-
рилаётган биноларнинг мустаҳкамлиги 
хусусида бораркан, бу масалада мин-
тақада алоҳида эътибор қаратадиган бир 
жиҳат бор: яъни, ҳудуд ерлари меъёрдан 
ортиқ шўрлангани ҳамда балл-бонитети 
ҳам талаб даражасида эмаслиги сабаб-
ли қурилишга мўлжалланган майдонлар 
мутахассислар томонидан жиддий ўр-
ганилади ва уларнинг хулосасига қараб 
иш кўрилади. Шу билан бирга, иншоот 
учун тайёрланган лойиҳани ҳам чуқур 
ўрганиш талаб этилади. Бу каби ишлар-
нинг батафсил таҳлилидан сўнг, объект 
тендер танловига қўйилади ва унда ғо-
либ чиққан корхона жамоаси ҳамда раҳ-
барининг мутахассислиги, соҳада қанча 

вақтдан буён фаолият юритаётгани, шу-
нингдек, шаҳарсозлик қоидаларини қай 
даражада билиши ва уларга риоя этиши 
ишчи гуруҳи синовидан ўтказилади. Қу-
рилиши режалаштирилган ҳар бир бино 
учун мана шундай талаб ва тартиб ўрна-
тилгани натижасида янги барпо қилина-
ётган иморатларда жиддий нуқсонлар 
учрагани йўқ. 

– Давлатимиз раҳбарининг қарори-
га биноан, Қурилиш вазирлиги билан 
Уй-жой коммунал хўжалиги вазирлиги 
бирлаштирилганига ҳам бир йил бўлди. 
Битта тизимда, биргаликда олиб бори-
лаётган ҳаракатлар ўзига хос натижа 
бераётган бўлса керак? 

– Аслида, мантиқан ўйлаб қаралса, 
турар жойлар бунёд этиш, эскирган ин-
шоотларни таъмирлаш ва реконструкция 
қилиш, юрт фаровонлиги ва фуқарола-
римизнинг турмуш тарзини яхшилашга 
қаратилган қонунлар ижросини таъмин-
лаш юзасидан қилиниши лозим бўлган 
ишлар мазкур вазирликлар зиммасидаги 
деярли бир хилдаги вазифа эди. Вазир-
ликлар қўшилгани эса дунёда синалган 
тажрибалар ҳамда янгиликларни тизимга 
биргаликда тез ва сифатли татбиқ этиш 
баробарида қурилишда бўладими, уй-
жой коммунал хўжалигида бўладими, ҳар 
қандай муаммони замон талабларига мос 
келадиган даражада бартараф қилишга 
имкон яратмоқда. 

Бир бутун бўлиб олиб борилган ҳа-
ракатлар туфайли ўтган йил давомида 
Оролбўйи ҳудудларидаги 319 та, шундан, 
19 та спорт, 11 та маҳалла ва овул фуқаро-
лар йиғинлари, 69 та ичимлик ҳамда оқо-
ва сув  тармоқлари, 166 та ички йўллар, 
9 та газ, 13 та электр тармоғи ҳамда 36 та 
ҳудудда ободонлаштириш ва кўкаламзор-
лаштириш ишлари амалга оширилди. Шу-
лар билан бирга, 57 та лот бўйича 510 та 
кўп квартирали уй-жойлар капитал ва жо-
рий таъмирланди. 82 та уйнинг том қисми, 
547 та кириш йўлаклари, 327 та электр 
шитлари, 116 тасининг ертўла қисмида 
муҳандислик-коммуникация тармоқлари-
да янгилаш ишлари олиб борилди. 20 дан 
ортиқ кўп қаватли уйлар олдида болалар 
ва катталар учун спорт майдонлари қуриб 
берилди. 123 тасининг олд қисмига бетон 
қопламаси ётқизилди ва бу ерда истиқо-
мат қилувчи аҳолига қулай шароитлар 
яратилди. Атиги бир йил оралиғида мана 
шундай натижага эришганимизнинг ўзи 
биргаликдаги ҳаракатлар қандай самара 
беришини кўрсатиб турибди. 

– Режали иш ҳамиша муваффақият 
келтиради, деган гап бор. Мана, 2024 
йилнинг дастлабки ойи ўтиб бормоқда. 
Қорақалпоғистон Республикасида ту-
рар жойлар  қуриш, уй-жойга муҳтож-
ларни янада кўпроқ уй билан таъмин-
лаш бўйича қандай чора-тадбирлар  
кўриляпти? 

– Бу йўналишда аллақачон “Йўл ха-
ритаси” ишлаб чиқилиб, амалга оши-
рилиши лозим бўлган ишлар белгилаб 
олинди. Шу жумладан, ҳудудларда 61 та 
2  172 хонадонли уй-жойлар қурилиши 
режалаштирилган. Айни пайтда юқорида 
қайд этилганидек, ишчи гуруҳи лойиҳа-
лар ҳамда бошқа тадбирлар устида иш 
олиб бормоқда. Бир сўз билан айтган-
да, фуқароларимиз дунёда ҳеч кимдан 
кам бўлмасдан, эркин ва фаровон тур-
муш кечириб, тинч-тотув яшаши ҳамда 
Қорақалпоғистон Республикаси янада 
гуллаб-яшнаши учун қурувчи ва бунёд-
корларимиз ҳар қандай шароитда ҳам ти-
ним билмай ишламоқда. Улардаги юртга 
бўлган садоқат ва шижоатнинг баланд-
лиги эса олдимизга қўйган мақсадга эри-
шишда муҳим ўрин тутмоқда. 

Дарҳақиқат, Оролбўйида бугун бун-
ёдкорлик соҳасида қилинаётган саъй- 
ҳаракатлар асрларни асрларга боғлаши, 
халқимизни янада бир бағир бўлиб, Янги 
Ўзбекистонни қуришда жонбозлик кўрса-
тишга ундамоқда. Зотан, Президентимиз 
айтганидек, “Биз учун  Қорақалпоғис-
тоннинг ютуғи – бутун Ўзбекистоннинг 
ютуғи, Қорақалпоғистоннинг ташвиши 
– бутун Ўзбекистоннинг ташвиши”  деган 
ғоя ҳамиша амалий ҳаракат  дастури бў-
либ келган ва бундан кейин ҳам шундай 
бўлиб қолади.

Афсуски, олиб борилаётган қурилиш 
ишлари ҳам баъзи камчиликлардан холи 
эмас. Хусусан, лойиҳаси аслида 5 қават-
га мўлжаллангану, аммо амалда 7 қават 
қурилган турар жой бинолари, савдо 
маиший хизмат кўрсатиш шохобчаси си-
фатида қурилиш ишлари бошланиб, жа-
раённинг ярмида уй-жойга айлантириб 
юборилган иншоотлар, қайсидир бино 
томига ўзбошимчалик билан қуриб олин-
ган қўшимча иморатлар шулар жумласи-
дандир. Эндиликда бундай қурилишлар 
қатъий назоратга олиниб, жорий йилнинг 
1 апрелидан эътиборан, рўйхатдан ўтказ-
масдан  ўзбошимчалик билан қурилган 
ёки қурилаётган объектларни фойдала-
нишга қабул қилишга рухсатнома берил-
маслиги белгилиб қўйилди. 

Вазирлар Маҳкамасининг 2022 йил 
20 апрелдаги 200-сонли қарори билан 
қурилиш соҳасига оид маъмурий Регла-
ментлар тасдиқланганидан хабарин-
гиз бор. Аслида ушбу Регламентларда 
қурилиш ишларини амалга оширишда 
жисмоний ва юридик шахслар архитекту-
ра-режалаштириш топшириғини ишлаб 

чиқиш, лойиҳа-смета ҳужжатларини ке-
лишиш ҳамда қурилиш-монтаж ишлари-
ни бошлаши учун объектни рўйхатдан 
ўтказишлари шартлиги кўрсатилган. Шу-
нингдек, унда  қурилиш-монтаж ишлари 
тугалланган объектдан фойдаланиш учун 
рухсатнома бериш тартиби ҳам қатъ-
ий белгилаб берилган. Бироқ юқорида 
таъкидланганидек, айрим ҳолатларда 
шаҳарсозлик субъектлари, яъни мулк-
дорларнинг мазкур регламент талабла-
рини бажармай, ўзбошимчалик билан 
қурилишлар қилаётганлари ҳам учраб 
турибди. 

Шу каби масалаларни ҳал этиш ва 
қонуности ҳужжатларидаги бўшлиқлар-
ни тўлдириш мақсадида Вазирлар 
Маҳкамасининг 2023  йил  23 ноябрдаги 
“Шаҳарсозлик фаолиятида рухсат бериш 
тартиб-таомилларини такомиллашти-
ришга қаратилган Ҳукуматнинг айрим 
қарорларига ўзгартириш ва қўшимчалар 
киритиш, шунингдек, баъзиларини ўз ку-
чини йўқотган деб ҳисоблаш тўғрисида”-
ги 619-сонли қарори қабул қилинди. 

– 2024 йилнинг 1  апрелидан эътибо-
ран, ҳудудий инспекциялардан рўйхат-
дан ўтказмасдан  ўзбошимчалик билан 
қурилган ёки қурилаётган объектларни 
фойдаланишга қабул қилишга рухсатнома 
берилмаслиги қатъий белгилаб қўйилди, 
– деди Тошкент шаҳар Қурилиш ва уй-жой 
коммунал хўжалиги соҳасида ҳудудий на-
зорат қилиш инспекцияси етакчи мута-

хассиси Санжар Рамизов. – Қарорнинг 
биринчи бандида Қурилиш ва уй-жой 
коммунал хўжалиги соҳасида назорат қи-
лиш инспекциясидан рўйхатдан ўтмаган 
ҳолда, яъни рухсат олинмасдан қурил-
ган бино ва иншоотлардан фойдаланиш 
учун рухсатнома бериш бекор қилинади. 
Мазкур ҳужжатнинг иккинчи бандида эса 
Қурилиш ва уй-жой коммунал хўжалиги 
соҳасида назорат қилиш инспекциясига 
2024  йилнинг 1 апрелидан ҳудудий инс-
пекцияларда рўйхатдан ўтмасдан қурил-
ган объектларни инструментал техник 
текширувдан ўтказиб, фойдаланишга рух-
сат бериш ишларини тўхтатиш вазифаси 
юклатилди. Айни пайтда барча ҳудудий 
инспекция масъулларига керакли тушун-
тиришлар берилмоқда.   

Таъкидлаш керакки, аҳолига қулай-
ликлар яратиш мақсадида, айни пайтда 
қурилиш ишларини амалга ошириш учун 
лойиҳа ҳужжатларини келишишдан бош-
лаб, фойдаланишга қабул қилишгача 
бўлган барча жараёнлар рақамлашти-
рилган. Яъни, ушбу жараёнларга оид бар-
ча ҳужжатлар электрон форматда онлайн 
қабул қилинади ва кўриб чиқилмоқда. 
Шу билан бирга, объектларнинг қури-
лиш-монтаж ишларини назорат қилиш 
ҳудудий инспекциялар томонидан мах-
сус электрон платформа орқали амалга 
оширилаётгани ҳам бу борадаги овора-
гарчиликларнинг олдини олишга хизмат 
қиляпти.

ЮТУҚЛАРДАН ҚУВОНИБ, 
ТАШВИШЛАРГА  

ЕЧИМ ТОПГАН ХАЛҚМИЗ
Бугунги кунга келиб ер юзида иқлимнинг кескин ўзгариб бораётгани, сув ва бошқа табиий 
ресурслар камайиши билан боғлиқ муаммолар республикамизни ҳам четлаб ўтаётгани йўқ. 
Буни Орол денгизининг қуриб бораётгани мисолида ҳам кўриш мумкин. Бу эса иқтисодий 
ва ижтимоий муаммоларни юзага келтириб, энг аввало, Қорақалпоғистон Республикаси 
аҳолисининг турмуш тарзига катта таъсир қилгани ўтган йилларда минглаб гектар экин 
майдонлари издан чиққанида ҳам яққол намоён бўлди. Давлат раҳбарининг ташаббуси 
билан Оролбўйи минтақасида истиқомат қилаётганларга муносиб шароитлар яратишга 
алоҳида эътибор қаратилиб, бу борада бир қанча фармон ва қарорлар қабул қилингани 
натижасида сўнгги йилларда ижтимоий ва иқтисодий соҳалар ривожланиб, одамларнинг 
яшаш тарзи ўзгарди. 

Мухбиримиз Абдусами ҲАҚБЕРДИЕВнинг Қорақалпоғистон Республикаси Қурилиш ва 
уй-жой коммунал хўжалиги вазири вазифасини бажарувчи Азимжон ҚУРБАНБАЕВ билан 
қилган суҳбати шу хусусда бўлди.

Қандай объектлар фойдаланишга 
қабул қилинмайди?

Райҳона ХЎЖАЕВА,  “O‘zbekiston 
bunyodkori” мухбири. 

Қурилиш соҳаси ҳар бир 
мамлакатнинг иқтисодий 
қувватини белгилаб берувчи 
муҳим йўналишлардан 
ҳисобланиши бугунги 
кун учун янгилик эмас. 
Зеро, юртимизда ҳам 
жадал ривожланаётган 
бунёдкорлик соҳада 
амал қилиниши лозим 
бўлган талабларни янада 
орттириб, тегишли меъёрий 
ҳужжатлар, шаҳарсозлик 
норма ва қоидаларини 
такомиллаштиришни тақозо 
этади. 

ЎЗБЕКИСТОН – ХИТОЙ: 
САМАРАЛИ МУЛОҚОТЛАР, 

ИСТИҚБОЛЛИ ТАШАББУСЛАР –  
МУШТАРАК МАҚСАДЛАР ИФОДАСИ

Бундан ташқари, қишлоқ хўжалигини барқарор юритишда 
Хитойнинг илғор технологияларини жалб қилиш ҳамда ерлар-
ни қайта тиклаш ва тузга чидамли ўсимликларни экиш бўйича 
илмий ёндашувларини жорий қилиш.

“Яшил” энергетикада стратегик шерикликни янада илгари 
суриш ва Хитой компанияларининг хусусийлаштириш дастурида 
иштирок этиши ҳам муҳим йўналишлар сифатида қайд этилди.

Шу муносабат билан инвестиция лойиҳалари портфелини, 
инфратузилма ва саноат кооперациясини ривожлантириш дас-
турларини кенгайтириш бўйича хитойлик шериклар билан ке-
лишувларга эришилгани мамнуният билан қайд этилди.

Шунингдек, ташриф давомида Хитойнинг етакчи банклари 
томонидан лойиҳаларни молиялаштиришни кенгайтириш, Экс-
порт-импорт банки ваколатхонасини очиш ва Ипак йўли фон-
ди билан биргаликда янги Инвестиция платформасини яратиш 
бўйича қабул қилинган қарорлар хитойлик ҳамкорларнинг Ўз-
бекистондаги муваффақиятли фаолиятига кучли суръат бағиш-
лаши таъкидланди.

– Яна бир янгилик. Ҳар бир хитойлик ҳамкорга лойиҳалар 
бошидан охиригача ҳамроҳлик қилувчи инвестиция менеже-
ри тайинланади. Улар компанияларингиз лойиҳаларни муваф-
фақиятли амалга оширишида янги имкониятлар яратишига 
қатъий ишонамиз, – деди Президент.

Гуандун музофоти партия қўмитаси котиби Хуан Куньмин 
ҳам форум иштирокчиларига мурожаат қилди. Президентимиз 
олиб бораётган ортга қайтмас ислоҳотлар сиёсатини тўлиқ қўл-
лаб-қувватлашини билдириб, Ўзбекистонда очилаётган катта 
имкониятларни қайд этди ҳамда Хитой бизнесини мамлакати-
мизда ўзаро манфаатли лойиҳаларни амалга оширишда янада 
фаолроқ иштирок этишга чақирди. 

Бизнес форуми якунида энергетика, нефть-газ, тоғ-кон, 
электротехника, енгил саноат, машинасозлик, инфратузилмани 
ривожлантириш, қишлоқ хўжалиги, таълим, транспорт ва логис-
тика соҳаларида лойиҳаларни амалга ошириш бўйича ҳужжат-
ларнинг катта тўплами имзоланди.

“Йўл харитаси” ишлаб чиқилиб, ҳар бир лойиҳага масъул ме-
нежерлар бириктирилади.

Якунда Ўзбекистон Президенти ушбу Гуандун инвестиция 
форумини ҳар йили ташкил этиш ташаббусини илгари суриб, 
унинг навбатдаги учрашувини келгуси йилда Самарқанд шаҳри-
да ўтказишни таклиф қилди.

Давлатимиз раҳбари Шэньчжэнь шаҳридаги тадбирлар до-
ирасида Ипак йўли фонди раиси Чжу Цзюнь билан учрашув ўт-
казди.

Фонд 2014 йилда Хитой Халқ Республикаси Раиси Си 
Цзиньпин ташаббуси билан “Бир макон, бир йўл” лойиҳаси дои-
расидаги савдо-иқтисодий ва инвестициявий ҳамкорликни мо-
лиявий қўллаб-қувватлаш мақсадида ташкил этилган.

Учрашувда саноат кооперацияси ва инфратузилмани ри-
вожлантиришни молиявий қўллаб-қувватлаш учун фонд билан 
биргаликда яратилган инвестиция платформаси имкониятла-
рини фаол ишга солиш орқали истиқболли лойиҳаларни амалга 
ошириш борасидаги режалар кўриб чиқилди.

Президент Шавкат Мирзиёев “SANY” компанияси дирек-
торлар кенгаши раиси Сян Вэньбони қабул қилди.

“SANY” шамол турбиналарини ишлаб чиқарувчи дунёнинг 
етакчи 10 та компанияси қаторига киради. Шамол энергетикаси 
қурилмаларини ишлаб чиқариш ва сотишга, шамол электр стан-
цияларини лойиҳалаштириш, қуриш, ишлатиш ва бошқаришга 
ихтисослашган.

Учрашувда компаниянинг Қорақалпоғистон Республикаси-
да шамол электр станциясини барпо этиш, шамол турбинала-
рининг бутловчи қисмларини, қурилиш ва оғир юк техникасини 
ишлаб чиқаришни маҳаллийлаштириш каби лойиҳаларни амал-
га ошириш режалари қўллаб-қувватланди.

Давлатимиз раҳбари мутасаддиларга эришилган келишув-
лар амалга оширилишини жадаллаштириш бўйича алоҳида “йўл 
харитаси”ни қабул қилишга топшириқ берди.

Ўзбекистон Республикаси Президенти Шавкат Мирзиёев-
нинг Шэньчжэнь шаҳрига ташрифи доирасидаги навбатдаги 
учрашув “CSG” компанияси директорлар кенгаши раиси Мэн 
Чжэньпин билан бўлди.

Хитойнинг электр тармоқлари соҳасидаги етакчи компа-
нияларидан бири “CSG” тармоқларни қуриш ва бошқаришга 
ихтисослашган. Компаниянинг бозор капиталлашуви 60 мил-
лиард долларни ташкил этади.

Учрашувда истиқболли кооперация лойиҳаларини амалга 
ошириш масалалари кўриб чиқилди. Хитой компанияси ишти-
рокида лойиҳалаштириш ва инжиниринг бўйича замонавий 
тизимларни, энергетик хавфсизликни таъминлаш ва энергия 
тармоқларида йўқотишларни камайтириш бўйича юксак стан-
дартларини жорий қилишга алоҳида эътибор қаратилди.

Давлат ташрифининг ишбилармонлик дастури доираси-
да Ўзбекистон Республикаси Президенти Шавкат Мирзиёев 
Шэньчжэнь шаҳрида Хитойнинг етакчи “BYD” компанияси бош 
қароргоҳи ва технологиялар марказига ташриф буюрди.

Ушбу компания замонавий инновацион автомобиллар ва 
янги авлод аккумулятор батареяларини ишлаб чиқариш соҳа-
сида глобал пешқадамдир.

Ташриф чоғида компания ютуқларига бағишланган кўр-
газма, автомобиллар ва бошқа турдаги техникаларнинг ишлаб 
чиқарилаётган ва истиқболли моделлари, компаниянинг янги 
технологиялари ва илғор ишланмалари намойиши бўлиб ўтди.

Давлатимиз раҳбари компания президенти Ван Чуаньфу 
билан бирга Жиззах вилоятида йилига 50 минг дона гибрид ва 
электр автомобилларни йиғиш бўйича лойиҳани ишга туши-
ришга бағишланган тантанали маросимда иштирок этди.

Президентимиз яқин истиқболда бозордаги талабдан келиб 
чиқиб моделлар қаторини кенгайтириш ва ишлаб чиқариш қув-
ватини йилига 300 минг донагача ошириш зарурлигини кўрса-
тиб ўтди.

Шунингдек, компаниянинг мамлакатимизда “BYD” электр 
автобусларини йиғишни йўлга қўйиш, эҳтиёт қисмларини 
маҳаллийлаштириш ва муҳандислик-сервис марказларини таш-
кил этиш борасидаги режалари қўллаб-қувватланди.

Ташриф чоғида компания Ўзбекистонга 10 мингинчи авто-
мобилини етказиб берганининг рамзи сифатида давлатимиз 
раҳбарига YANGWANG U8 автомобили ҳадя қилинди.

Шу билан Ўзбекистон Республикаси Президенти Шавкат 
Мирзиёевнинг Хитой Халқ Республикасига давлат ташрифи 
якунланди.

ЎзА.

Самарқанд вилояти қурилиш ва уй-
жой коммунал хўжалиги соҳасида ҳудудий 
назорат қилиш инспекцияси томонидан 
Самарқанд шаҳрида ўтказилган навбат-
даги мониторинг давомида ҳам ўзбо-
шимчалик билан олиб борилаётган бир 
қанча қурилиш жараёнлари аниқланди. 
Хусусан, Самарқанд шаҳар, Нарпай кўча-
си, 123-манзилида “Энергитечгрин” МЧЖ 
томонидан қурилаётган кўп қаватли ту-
рар жой биноси ҳудудий назорат қилиш 
инспекциясидан рўйхатдан ўтмасдан 
ўзбошимчалик билан олиб борилмоқда. 

Шунингдек, фуқаро М. Богиров томони-
дан Самарқанд шаҳри, Рўдакий кўчаси, 
160-манзилида савдо ва маиший хизмат 
кўрсатиш офиси, уй-жой биноси ва Са-
марқанд шаҳри, Aбу-Бакир Рози кўчаси 
11-A манзилида фуқаро Э. Толипов томо-
нидан амалга оширилаётган қурилишлар 
ҳам ўзбошимчалик билан амалга оши-
рилаётганлиги аниқланиб, ҳудудий инс-
пекция мутахассислари томонидан бир 
неча бор огоҳлантириш берилди. МЖтК 
99-моддаси 7-қисми билан масъулларга 
маъмурий жарима қўлланилган. 

Инспекция ходимларининг навбат-
даги мониторинги Самарқанд шаҳри, 
Гагарин кўчаси, 23-A  манзилида  фуқа-
ро  Д.  Мўминова  томонидан  қурила-
ётган  кўп  қаватли турар жой биноси 
ўрганилганда, қурилишга рухсат берув-
чи (туман ҳокимининг қарори, туман қу-
рилиш бўлимининг рухсатномаси, AРТ, 
лойиҳа-смета ҳужжатлари, лойиҳа сме-
та-ҳужжатлари экспертизаси ва қури-
лиш ишларини бошлаш учун Қурилиш ва 
уй-жой коммунал хўжалиги соҳасида ҳу-
дудий назорат қилиш инспекциясининг 
рухсатномаси) шаҳарсозлик ҳужжатлари 
тўлиқ расмийлаштирмасдан ўзбошим-
чалик билан қурилиш-монтаж ишлари 
амалга оширилаётганлиги аниқланди. 
Белгиланган тартибда тасдиқланган 
шаҳарсозлик ҳужжатлари тўлиқ расмий-
лаштирилмасдан кўп қаватли турар жой 
биноси қурилаётганлиги ҳамда белги-
ланган талабларни қўпол равишда буз-
ганлиги сабабли Ўзбекистон Респуб-
ликаси Вазирлар Маҳкамасининг 2017 
йил 5 июлдаги 467-сонли ҳамда 2022 
йил 20  апрелдаги 200-сонли қарор та-
лаблари асосида инспекция томонидан 
огоҳлантириш ҳамда қурилиш-монташ 
ишларини тўхтатиш тўғрисида ёзма кўр-
сатмалар берилган. Тегишли органларга 
қурилиш-монтаж ишларини тўхтатиш 
бўйича хатлар чиқарилган. 

Шунингдек, мониторинг жараёнида 
мутахассислар томонидан юқоридаги қу-
рилиш ташкилоти масъулларига инспек-
ция рўйхатидан ўтиши юзасидан профи-
лактик суҳбатлар ўтказилди. 

Ҳисоб-китобларга қараганда, Марка-
зий Осиёнинг айрим ҳудудларида 2040 
йилга бориб, сув ресурсларига бўлган 
эҳтиёж уч баробар ошади. Сув тақчил-
лиги оқибатлари Марказий Осиёдаги 
ижтимоий-иқтисодий муаммоларни юза-
га келтириши муқаррарлигини ҳисобга 
олган ҳолда Давлатимиз раҳбари нуфуз-
ли халқаро анжуманларда, республика-
миз ҳудудларига ташрифлари чоғида сув 
масаласига алоҳида эътибор қаратиб, 
уни тежашга ва самарали фойдаланишга 
даъват этаётгани бежиз эмас. 

Яқинда Сурхондарё вилоятини иқти-
содий-ижтимоий ривожлантириш чо-
ра-тадбирлари муҳокамаси юзасидан 
ўтказилган йиғилишда Давлатимиз раҳ-
бари маҳалла фаоллари, нуронийлар, 
зиё лилар ва кенг жамоатчилик вакил-
лари олдига сувдан тежамкорлик би-
лан фойдаланиш ғоясини аҳолига чуқур 
сингдириш вазифасини қўйдилар. Кел-
гусида юзага келиши мумкин бўлган сув 
танқислиги муаммосига бугундан ечим 
излашга барчамизни сафарбар этдилар. 

Дунёда сув тобора камайиб боргани 
сайин аҳоли сони кўпайиб, сувга бўлган 
эҳтиёж ортмоқда. Ҳамюртларимизнинг 
тоза ичимлик сувига бўлган эҳтиёжини 
қоплаш учун давлатимиз томонидан жуда 

катта маблағлар йўналтирилаётгани 
ва қийинчиликлар эвазига сув таъминоти 
амалга оширилаётгани сабабли бу муам-
мони ҳали тўлалигича англаб етмаяпмиз. 
Шу сабабдан қанчадан-қанча одамлар 
кундалик эҳтиёжларидан ортиқ сувни 
шунчаки жўмраклардан оқизиб юбориш-
моқда. Машина ва гилам ювиш шохоб-
чаларида қанчадан-қанча тоза ичимлик 
суви исроф бўлмоқда. 

Мамлакатимизда жами сувнинг 90 
фоизи қишлоқ хўжалиги соҳасида ишла-
тилади, 4 фоизи коммунал мақсадларда 
истеъмол қилинади, қолган қисми саноат 
ва бошқа йўналишларда фойдаланилади. 
Сув йўқотишларининг энг катта қисми 
асосан қишлоқ хўжалиги соҳасига тўғри 
келади. Мамлакатимиздаги суғориш тар-
моқларининг ярми бетонланмагани, яъни 
тупроқ ўзанли ариқ ва каналлардан ибо-
рат бўлгани сабабли катта миқдорда сув 
йўқотилмоқда. Бунинг учун биринчи дол-
зарб масала каналларни бетонлашти-
ришдир. 

Хусусан, Хоразм вилоятида хўжалик-
лараро 2200 та канал мавжуд бўлиб, 
шундан 20 фоизи бетонлаштирилган. 
Бу, ўз навбатида, сувни кўпроқ исроф 
бўлишига олиб келмоқда. Ички суғориш 
тизимлари 10 минг километрдан зиёд  бў-

либ, уларнинг бетонлаштирилгани эса 
2 фоизга ҳам етмайди. Қишлоқ хўжали-
ги учун ишлатиладиган сувни 38 фоизи 
магистрал каналлар ва ички ариқларда 
йўқотилмоқда. Бунинг ечими 100 фоиз 
канал ва ички ариқларни бетонлашти-
ришдан иборат. Бу ишларни амалга оши-
риш учун маблағ зарур. Президентимиз 
видеоселектр йиғилишида буни ҳам аниқ 
кўрсатиб ўтди. Каналларни бетонлашти-
ришга хорижий инвестицияни жалб қи-
лиш, республика бюджети, фермер ва 
кластерлар томонидан маблағлар йўнал-
тирилиб, ишларни тизимли амалга оши-
риш қайд этиб ўтилди. 

Бугунги кунда вилоят миқёсида 250 
километр ички ариқларни бетонлашти-
риш керак. Ҳозиргача 36 километр қисми 
бетонлаштирилди. Йил охиригача ушбу 
вазифани фермер ва кластерлар билан 
биргаликда 100 фоиз амалга оширишни 
режалаштирганмиз. 

Бу масалада яна бир ечим – сув те-
жовчи технологиялардан самарали фой-
даланишдир. Ҳозирда сув тежовчи тех-
нологиялардан фойдаланиш вилоятда 53 
фоизни ташкил этади. Бундан ташқари, 
лазерни текислаш технологияларни кенг 
қўллаш ҳам сув тежамкорлигига олиб 
келишини фермерларимиз яхши тушу-
ниб етишди. Ҳозиргача фермерларимиз 
сув тежовчи технологияларни банкдан 
21 фоиз кредит эвазига олиб ўрнатиб ту-
ришган бўлса, эндиликда беш йиллик, 14 
фоиз кредит ҳисобига икки йил имтиёзли 
давр асосида оладиган бўлишди. 2024 
йил охирига қадар вилоятимиз фермер-
лари 100 фоиз сув тежовчи тенология-
лардан фойдаланишлари зарур бўлади. 

Бу билан биз 1 миллиард кубметр 
сув ни иқтисод қилган бўламиз. Тежалган 
сув эвазига яна 3 минг 400 гектар ерни 
ҳисобга киритиб, 15 минг тоннадан ор-
тиқ озиқ-овқат маҳсулоти етиштирамиз. 
Президентимизнинг ташаббуси билан 
2021 йилда Урганч шаҳрида томчилатиб 
суғориш технологияларини ишлаб чиқа-
рувчи завод қурилган эди. Ўтган уч йил 
давомида вилоятда 30 минг гектар май-
дон томчилатиб суғоришга ўтди. Жорий 
йилда яна 70 минг гектар ер майдонида 
сув тежовчи технологияларга ўтиш кўзда 
тутилмоқда.

Ерлар Кадастр агентлиги 
назоратида

Беҳзод АҲМАДКУЛОВ, “O‘zbekiston bunyodkori” мухбири. 

Сирдарё вилояти Қурилиш ва уй-жой коммунал 
хўжалиги соҳасида ҳудудий назорат қилиш инспекцияси 
бошчилигида Кадастр агентлигининг Гулистон тумани 
бўлими ходимлари ҳамда Гулистон тумани Қурилиш ва 
уй-жой коммунал хўжалиги бўлими ходимлари билан 
ҳамкорликда назорат тадбирлари ўтказилмоқда. 

Хусусан, туманнинг Аҳмад Яссавий 
номли ва Дўстлик маҳаллалари ҳудуд-
ларида жойлашган кўп қаватли хона-
донларга туташ бўлган ер майдонла-
рида фуқаролар томонидан қурилган 
ноқонуний объектларни аниқлаш ва 
чора кўриш бўйича бир қатор ишлар 
амалга оширилди. 

Шунингдек, ушбу ноқонуний қу-
рилмаларни бартараф этиш ҳамда хо-
надонларнинг хўжалик ички йўлларига 
ноқулайликлар туғдирмаслиги маса-
ласида тарғибот ва ташвиқот ишлари 
олиб борилди. Фуқароларга келгусида бундай қонун бузилиш ҳолатларига йўл қўй-
маслик юзасидан огоҳлантириш ва кўрсатмалар берилди.

“Сирдарё – Бахт”  
айланма йўли қурилади

Ўзбекистон Автомобиль йўллари қўмитасида Саудия 
Арабистонининг “AL BAWAN” ва “SAJCO” компаниялари 
вакилларидан иборат делегация билан учрашув бўлиб ўтди. 
Унда “Тошкент – Термиз” йўналишидаги М39 автомобиль 
йўлининг умумий узунлиги 38 км бўлган “Сирдарё – Бахт” 
айланма йўлини қуриш билан боғлиқ масалалар муҳокама 
этилди.

Қайд этиш керакки, йўл қурилиши 
соҳасида фаолият олиб борувчи ҳар 
иккала компания молия, йўл қурилиши-
ни лойиҳалаштириш, асбоб-ускуналар 
ишлаб чиқариш, сув тўғонлари, касалхо-
на ва аэропорт қурилиши каби бир қанча 
йўналишлар бўйича халқаро лойиҳалар-
ни амалга ошириб келмоқда. Жумладан, 
“AL BAWAN” қурилиш компанияси ўз 
фаолиятини 1991 йилда бошлаган ва 250 
дан ортиқ катта лойиҳани амалга ошир-
ган. Ҳозирда бу ерда 10 мингдан ортиқ 
ишчи меҳнат қилади.

Ушбу лойиҳани амалга ошириш учун маҳаллий инфратузилмани ўрганиш ниҳоятда 
муҳим. Шу боис, хорижий ҳамкорлар Сирдарёга келиб, қуриладиган объект лойиҳаси 
ва ҳудуд имкониятлари билан яқиндан танишдилар.

Навоий маҳалласи 
кўркамлашмоқда  

Сирдарё тумани ҳокими Ботиржон Мирзақулов 
бошчилигида сектор раҳбарлари, ҳоким ўринбосарлари 
ҳамда ташкилот раҳбарлари Навоий маҳалласида бўлиб, 
“Обод хонадон, обод кўча, обод маҳалла” мезонларини 
жорий этиш асосида амалга ошириладиган ишларни 
режалаштириб олишди.

Хусусан, маҳалла-
нинг кириш қисмида 
маҳалла пештоғи қу-
рилиши белгиланди. 
Ҳудуддаги бўш ер май-
донларида 20 та янги 
уй, амфитеатр ҳамда 
спорт комплекси, Мус-
тақиллик ва Аҳиллик 
кўчалари йўл ёқасида 
пиёдалар йўлаги бар-
по этилади. Шу билан 
бирга, ички йўллар 
таъмирланиб, электр 
энергияси ва ичимлик 
суви таъминоти янада 
яхшиланади. 

Бир сўз билан айтганда, тез орада маҳалла обод ҳудудга айлантирилади. Туман 
ҳокими бу борадаги ишлар сифатли ва аниқ муддатларда бажарилиши юзасидан те-
гишли ташкилот раҳбарларига топшириқ ва кўрсатмалар берди.

Автомобиль йўли ва 
кўприклар таъмирланди

Сўнгги йилларда мамлакатимизда йўл ҳаракати 
хавфсизлиги соҳасида мавжуд муаммоларни бартараф 
этиш, халқаро стандартларга мувофиқ йўл-транспорт 
инфратузилмасини яхшилаш, автомобиль йўлларини 
реконструкция қилиш, йўл ҳаракати қулайлигини 
оширишга алоҳида эътибор қаратилмоқда. 

Хусусан, давлатимиз раҳбарининг “Йўл хўжалиги соҳасини янада такомиллашти-
риш чора-тадбирлари тўғрисида”ги қарорига мувофиқ, йўл инфратузилмасини ком-
плекс такомиллаштириш борасида янги вазифа ва чора-тадбирлар белгиланди. Бу эса 
соҳани янада ривожлантиришга туртки бўлди.

Якунланган 2023 йил давомида Сирдарё вилояти бўйича умумий фойдаланишдаги 
498 километр автомобиль йўли ва 12 та кўприк, шаҳарлар ва бошқа аҳоли пунктларининг 
кўчалари, хўжаликлараро қишлоқ автомобиль йўлларида 290 километр йўл ва 8 дона 
кўприклар таъмирланди. Шунингдек, умумий фойдаланишдаги йўлларга 2 868 дона янги 
йўл белгиси ўрнатилди. Шаҳарлар ва бошқа аҳоли пунктларининг кўчалари, хўжаликлар-
аро қишлоқ автомобиль йўлларидаги мавжуд 3 194 та йўл белгиларидан яроқсиз ҳолга 
келган 610 таси янгисига алмаштирилди. Шу жумладан, 21 дона йўналишда дастлабки 
йўналтирувчи ва масофа кўрсатувчи йўл белгиси ўрнатилди. Умумий фойдаланишдаги 
автомобиль йўлларида 6 та, шаҳарлар ва бошқа аҳоли пунктларининг кўчалари, хўжа-
ликлараро қишлоқ автомобиль йўлларида 24 та янги светофор ўрнатилди.

Сардобадаги муаммолар 
бартараф этилади

Айни кунда Сардоба туманида ҳам инвестиция дастури 
доирасида амалга оширилаётган ишлар кўлами 
кенгаймоқда. 

Бу саъй-ҳаракат 2023 йилда 
бошланиб, жорий йилда ҳам ян-
гича суръат билан давом этти-
рилаётгани ҳудудларнинг яна-
да чирой очишига, аҳоли учун 
муносиб турмуш шароитлари-
ни яратишга, ишлаб чиқариш 
қувватларини ошириш орқали 
иқтисодиёт ва оилалар моддий 
манфаатдорлигини кучайти-
ришга хизмат қилади.

Сардоба туманида Ўзбекис-
тон Республикаси Президенти-
нинг 2022 йил 25 июлдаги “Маҳаллаларда саноат, ҳунармандчилик, касаначилик ва 
чорвачилик микромарказларини ташкил этиш чора-тадбирлари тўғрисида”ги ПҚ-331-
сонли қарори бўйича Халқобод маҳалласи ҳудудида 2 гектар ер майдонига эга бўлган 
“Микросаноат ва хизмат кўрсатиш маркази” ташкил қилинмоқда.

Қайд этиш керакки, марказда 1 000 га яқин иш ўрни яратилиб, бир қатор янги ло-
йиҳалар ишга тушади. Жумладан, хўжалик қоғозларини ишлаб чиқариш, сутни қайта 
ишлаш, мева-сабзавотларни қуритиш ва қадоқлаш, қурилиш ҳамда озиқ-овқат маҳсу-
лотлари, саноатда ишлатиладиган маҳсулотлар учун зарур бўлган турли хилдаги по-
листирол-пенополистирол қопламали материаллар, первоугол, пластик маҳсулотлар 
ҳамда мих-саморез маҳсулотлари тайёрланади.

Замонавий футбол 
майдони бўлади

“Ташаббусли бюджет” лойиҳаси фуқароларнинг ижтимоий 
фаоллигини ошириш ва жойлардаги муаммоларни қисқа 
муддатда ҳал этишга хизмат қилмоқда.

Лойиҳанинг 2023 йилнинг 
биринчи мавсуми доирасида энг 
кўп овоз тўплаган ташаббуслар-
дан бири – тумандаги Наврўз ва 
Фарҳод маҳалласи ёшлари учун 
замонавий футбол майдони бар-
по лойиҳаси бўлган эди. Бунинг 
учун эса давлат томонидан 1 
млрд 200 млн сўм маблағ ажра-
тилган.  

Бугунги кунда 45х90 ўл-
чамдаги ер майдонида қурилиш 
ишлари давом этаётган бўлиб, 

лойиҳага кўра бу ерда сунъий қопламали футбол майдони қуриш, унинг атрофига ёри-
тиш тизимлари ўрнатиш ишлари амалга оширилмоқда. Ушбу футбол майдони 2023 йил 
18 май куни Боёвут тумани ҳокимлиги томонидан туман 2-сонли спорт мактаб баланси-
га ўтказилди. 

Шу муносабат билан, вилоят Ёшлар сиёсати ва спорт бошқармаси бошлиғи футбол 
майдони қурилиш ишлари билан яқиндан танишиш мақсадида мазкур туманда бўлди.

СИРДАРЁДАН ДАРАКЛАР

Қадри тиллага тенг оби ҳаёт
Одилбек ТОИРОВ,  Чап қирғоқ Амударё  ирригация тизимлари ҳавза 
бошқармаси бошлиғи.

Амударё ва Сирдарё оралиғида жойлашган 
Ўзбекистонимиз фойдаланадиган сувнинг 80 фоизи 
қўшни мамлакатлар ҳудудида шаклланади. Глобал иқлим 
ўзгаришлари, минтақада ёғингарчилик миқдорининг 
йилдан йилга камайиши сув ресурсларига ҳам таъсир 
кўрсатмоқда. Бундан 30-35 йил олдин мамлакатимизда 
фойдаланиладиган йиллик сув миқдори 62-64 млрд м3 
атрофида бўлган, ҳозирга келиб 51-52 млрд м3 га тушиб 
қолди. Агар вазият шу тарзда давом этса, яқин йигирма 
йилда икки йирик дарё – Амударё ва Сирдарё оқими 
ҳозиргидан 15 фоизга қисқариши, аҳоли жон бошига 
сув билан таъминланиш даражаси 25 фоизга, қишлоқ 
хўжалигида ҳосилдорлик эса 40 фоизга камайиб кетиши 
мумкин. 

Назорат бор жойда 
сифат ҳам кафолатланади

Сарвар БОБОНАЗАРОВ,  Самарқанд вилояти Қурилиш ва уй-жой коммунал 
хўжалиги бошқармаси Ахборот хизмати раҳбари.

Сўнгги йилларда юртимизда кўп қаватли уй-
жойлар қурилиши сезиларли даражада ортмоқда. 
Бу орқали аҳолининг уй-жойга бўлган энг муҳим 
талаби қондирилмоқда. Бироқ аксарият ҳолларда 
айрим қўштирноқ ичидаги тадбиркорлар томонидан 
шаҳарсозлик ҳужжатларини тўлиқ расмийлаштирмасдан, 
ўзбошимчалик билан қурилиш ишларини олиб бораётган 
ҳолатлар ҳам учраб турибди. 

ИНВЕСТОРЛАР ДИҚҚАТИГА! 
Ҳурматли ишбилармон ва тадбиркорлар!

Туризм йўналишига қўшимча инвестицияларни жалб қилиш,  
хусусий сектор учун қулай шарт-шароитлар яратиш мақсадида  

“ZOMIN MIRACLE MOUNTAINS” масъулияти чекланган жамияти инвестиция компанияси 
маҳаллий ҳамда чет эллик инвесторлар билан ҳамкорликда  

Жиззах вилоятининг Зомин туманида жойлашган  
“Зомин” туристик-рекреацион зонасида замонавий ресторан ва ётоқхона ҳамда 

кейтиринг усулида хизмат кўрсатувчи ошхона барпо этиш 

ЛОЙИҲАСИНИ АМАЛГА ОШИРИШНИ ТАКЛИФ ЭТАДИ.
ҚЎШИМЧА МАЪЛУМОТЛАР ОЛИШ  
УЧУН ҚУЙИДАГИ МАНЗИЛЛАРГА  
МУРОЖААТ ЭТИШ МУМКИН:
Тошкент шаҳри, 100128, Шайхонтоҳур тумани,  
Абай кўчаси, 10-“А” уй.

Тел.: 71-244-51-05, 244-55-15, 
 +998997242410. 
Электрон почталар: psb_capital@mail.ru, 
alimovgafur483@gmail.com

“Respublika mulk markazi” МЧЖ 
бошланғич баҳоси босқичма-босқич ошиб бориши  

тартибида ўтказиладиган очиқ электрон-онлайн  
аукцион савдоларига таклиф этади!

“Ўзбектелеком” АКнинг 2024 йил 23 январдаги 
53- 02- 05/117-  сонли буюртманомасига асосан, Тошкент 
вилояти, Паркент туманидаги “Навбаҳор” агрофирма-
си ҳудудида сақланаётган қуйидаги жами 3066 дона 
қўй-қўзилар очиқ электрон-онлайн аукцион савдола-
рига қўйилмоқда: 

1. 519 дона боқувдаги қўй, жами вазни 25  048  кг. 
Жами бош ланғич баҳоси ҚҚС билан бирга – 
1 609 748 977,61 сўм. 

2. 30 дона наслдор қўчқор, жами вазни 2  730  кг. 
Жами бош ланғич баҳоси ҚҚС билан бирга – 
54 564 664,41 сўм. 

3. 1001 дона она қўй, жами вазни 36 883 кг. Жами бош-
ланғич баҳоси ҚҚС билан бирга – 901 799 733,71 сўм. 

4. 202 дона 2021 йилги урғочи қўй, жами вазни 
5 785 кг. Жами бошланғич баҳоси ҚҚС билан бирга 
– 270 377 061,39 сўм. 

5. 284 дона 2020 йилги урғочи қўй, жами вазни 
10 924 кг. Жами бош ланғич баҳоси ҚҚС билан бирга 
– 410 609 504,40 сўм. 

6. 437 дона 2022 йилги урғочи қўй, жами вазни 
7 817 кг. Жами бош ланғич баҳоси ҚҚС билан бирга – 
448 457 534,22 сўм. 

7. 174 дона 2021 йилги эркак қўй, жами вазни 
5 098 кг. Жами бош ланғич баҳоси ҚҚС билан бирга 
– 319 524 256,14 сўм. 

8. 419 дона 2022 йилги эркак қўй, жами вазни 
7  773  кг. Жами бош ланғич баҳоси ҚҚС билан бирга – 
395 470 840,42 сўм.

Очиқ электрон-онлайн аукцион савдо 2024 йил 8 
февраль куни соат 9.00 дан бошлаб ўтказилади. Ари-
залар расмий иш кунлари соат 9.00 дан 18.00 гача қабул 
қилинади (13.00 дан 14.00 гача тушлик). Аризаларни 
қабул қилишнинг охирги муддати: 2024 йил 7 февраль 
куни соат 18.00 гача. 

Юқоридаги жами 3066 дона қўй-қўзилар 2024 йил 8 
февраль куни сотилмаган тақдирда такрорий савдолар 
ҳар 15 кунда 2024 йилнинг 31 декабрь кунига қадар соат 
9.00 дан бошлаб ўтказилади. Такрорий  савдо учун ари-
заларни қабул қилишнинг охирги муддати савдо бўли-
шидан бир кун олдин соат 18.00 гача. 

Савдо ғолиби деб топилган шахсга 10 банк куни ичи-
да сотувчи билан олди-сотди шартномаси тузиш мажбу-
рияти юклатилади. Савдода иштирок этиш учун ариза, 
закалат пули тўлангани ҳақидаги тўлов ҳужжати нусха-
си, вакиллар учун ишончнома тақдим этилади.

Талабгорлар савдо ташкилотчиси билан тузилади-
ган закалат келишувига асосан мулк бошланғич баҳо-
сининг 15 фоизидан кам бўлмаган миқдорда закалат 
пулини “Respublika mulk markazi” МЧЖнинг қуйида-
ги ҳисоб рақамига тўлашлари шарт: 2020 8000 6005 
7145 2006 ХАТБ “Давр банк” Олмазор филиали МФО 
01121 СТИР 200 933 850. 

Аризаларни қабул қилиш ва савдо ўтказиш ман-
зили: Тошкент шаҳри, Мирзо Улуғбек тумани, Ҳамид 
Олимжон кўчаси, 13-“А” уй. 

Тел.: 71-237-23-86.  
001805 рақамли гувоҳнома.

“Дунё” ахборот агентлигига кўра, 
Лондонда ушбу китобнинг тақдимоти 
бўлиб ўтди. Британия меъморлари Қи-
роллик институти томонидан ташкил 
этилган тадбирда дунёнинг турли бур-
чакларидан иштирокчилар онлайн ва 
офлайн тарзда қатнашди. Қайд этили-
шича, “100 women architects in practice” 
китоби хотин-қизларнинг меъморий 
муҳитга қўшган ҳиссасини ёритиб бер-
ган. Нашрда Тахмина Турдиалиева ижо-
дий ишларига ўзига хос нуқтаи назар 
билан ёндашилган. Хусусан, китобда 
юртдошимиз томонидан пойтахтимизда 
лойиҳалаштирилган Коррупцияга қар-
ши курашиш агентлигининг Шота Рус-
тавели кўчасидаги маъмурий биноси 
ва Замонавий санъат марказидаги ёзги 
ҳовлининг сояли конструкцияси ҳақи-
даги маълумотлар ўрин олган.

Ушбу нашр бутун дунёдаги истеъ-
додли меъмор аёллар фаолиятини 
юзага чиқариш ва қўллаб-қувватлашда 

муҳим қадамдир. Тахмина Турдиалиева-
нинг дунёдаги юз нафар энг яхши меъ-
мор аёллар қаторидан ўрин олгани эса 
Ўзбекистоннинг жаҳон архитектура 
соҳасига таъсирини намоён этади, де-
йиш мумкин.

Маълумот ўрнида, Тахмина Турди-
алиева Тошкент архитектура-қурилиш 
университети ҳамда Хитойнинг Хуачжун 
фан ва технология университетларини 
тамомлаган. Халқаро архитектура тан-
ловларида ғолибликни қўлга киритиб, 
ўзининг профессионал маҳоратини на-
моён қилган. Хитойнинг “Cube design” 
халқаро архитектура фирмасида архи-
тектор сифатида ишлаган. Шунингдек, 
у Самарқанд вилоят ҳокимининг архи-
тектура ва қурилиш масалалари бўйича 
маслаҳатчиси сифатида ҳам фаолият 
юритган. Бугунги кунда у Тошкентда 
ўзининг “TT Design Lab” меъморлик сту-
диясини муваффақиятли бошқармоқда.

Ўз мухбиримиз.

– Ватанга бўлган муҳаббат ҳар бир 
инсоннинг қалбида ўзи туғилган замин-
га бўлган меҳр ва у билан боғлаб турув-
чи ҳислари ила ифодаланади. Ватанни 
таърифлашда ҳар ким ўзининг шахсий 
қарашлари, ўтмиши, дунёқарашига кўра 
турли ёндашса-да, аммо баъзида сўзлар 
кўнглимизда туйган ҳисларимизни тўлиқ 
ифода этолмайди. Шундай экан, Ватан 
ривожи йўлида хизмат қилиш бугунги 
кунда ёшлар учун шарафли бурч эканли-
гини унутмаслигимиз даркор.

Сўнгги йилларда юртимизда олиб 
борилаётган демократик ислоҳотлар 
жамиятдаги турли соҳаларга кенг кўлам-
ли ўзгаришлар касб этмоқда. Шу билан 
бир қаторда, Ўзбекистоннинг халқаро 

майдонда, айниқса, Марказий Осиёда 
халқаро муносабатлар, савдо-тижорат 
ва инвестиция масалаларида асосий ҳал 
қилувчи аҳамиятга эга бўлган ўрнини 
мустаҳкамлаши энг асосий вазифалар-
дан бири бўлиб қолмоқда. Бу хориждан 
жалб этиладиган инвестиция ва инвес-

торларга нисбатан дўстона муҳит яра-
тиб бериш, уларнинг ҳуқуқларини ҳимоя 
қилиш, ҳуқуқий низо келиб чиққан ва-
зиятда ушбу низони халқаро арбитраж 
судларида кўриб чиқилишига имкон 
бериш ва бошқа ҳуқуқий масалаларни 
эркинлаштиришни назарда тутади. Бу 
каби масалаларга ҳам мамлакатимизда 
анчайин эътибор ошганини таъкидлаб 
ўтиш жоиз.

Ушбу ўзгаришларга ўз ҳиссамни қў-
шиш мақсадида ҳозирда Венгриянинг ну-
фузли Сзегед университетида тижорат ва 
инвестиция бўйича Европа тажрибасини 
ўрганиб, ҳуқуқий тадқиқотлар олиб бор-
моқдаман. Мазкур тадқиқотлар Марка-
зий Осиё давлатлари қонунчиликларига, 
хусусан, Ўзбекистоннинг инвестиция ва 
халқаро арбитраж масалаларидаги ёнда-
шувига янада ижобий ўзгаришлар келти-
ради, деб умид қиламан. 

Ватан олдидаги бурч биз ёшларни 
дои мо бор шижоатимизни сарфлаб, юр-
тимиз равнақига ҳисса  қўшишдек ша-
рафли вазифа томон чорлайверади.

– Ҳар қандай давлатнинг тарихий 
тараққиёт йўлидан маълумки, юртнинг 
жадал ривожланиши, муайян ютуқлар-
га эришиши, халқнинг фаровон бўлиши 
ўша давлатда ёшлар таълим-тарбияси ва 
келажагига бериладиган эътибор дара-
жасига чамбарчас боғлиқ. Шу боис, Ўз-
бекистонда ёшлар масаласи давлат сиё-
сатининг энг устувор йўналишларидан 
бири ҳисобланади. Ушбу йилнинг Прези-
дентимиз томонидан “Ёшлар ва бизнесни 
қўллаб-қувватлаш йили” деб эълон қи-
лингани замирида ҳам айнан шу мақсад 
мужассам. Ўз навбатида, бу эътибор биз, 

мамлакат ёшлари зиммасига ҳам 
улкан масъулият юклайди. 

Аслида, она Ватанини севган, 
уни ардоқлаган ҳар бир инсон ушбу 
масъулиятни ҳис қилган ҳолда, “Мен 
юртим тараққиётига қандай ҳисса қўш-
моқдаман?” деган саволга бошини ба-
ланд кўтарган ҳолда жавоб беришга 
қодир бўлиши лозим. Мен 2002 йилда 
Бухоро вилоятида туғилганман. Ҳо-
зирда Бухоро муҳандислик-техноло-
гия институтининг 4-босқичида таҳсил 
оламан. Ўқиш жараёнида олган билим-
ларим ва устозларнинг ўгитларидан 

фойдаланиб, келгусида жонажон юрти-
миз ривожига ҳисса қўшиш – энг катта 
мақсадим.

Мен ҳам юртимиз ёшларининг бир 
вакили сифатида ўз Ватанимни севаман. 
Ахир, у менинг қалбимда, жонимда, юра-
гимнинг тўридадир!

ТУҒИЛГАН КУНИНГИЗ  
МУБОРАК БЎЛСИН!

2024 йил январь ойининг шу кунларида 
таваллуд айёмларини нишонлайдиган

Ўзбекистон Республикаси Қурилиш ва уй-жой коммунал хўжалиги соҳасида назо-
рат қилиш инспекцияси Рўйхатдан ўтмаган қурилиш объектлар мониторингини муво-
фиқлаштириш бўлими  бош мутахассиси Акмалжон Зоҳиджонов, “Shaharsozlik hujjatlarini 
ekspertiza qilish Respublika markazi” DМ бухгалтерия бўлими бош мутахассиси Рустамжон 
Наврўзов,  

Қурилишда техник меъёрлаш ва стандартлаштириш илмий тадқиқот институти бош 
мутахассиси Гавҳар Ҳазратқулова, 

“Коммунал лойиҳа илмий тадқиқот институти” Давлат муассасаси етакчи мутахас-
сиси Анварбек Жумабаев, “Коммунал лойиҳа илмий тадқиқот институти” ДМ Шимолий 
филиали лойиҳа бош муҳандиси Жанибек Сабуров, “Коммунал лойиҳа илмий-тадқиқот 
 институти” ДМ Марказий филиал иш юритувчиси Василжон Бахтиёров, 

“O‘zog‘irsanoatloyiha” АЖ Муҳандислик тузилмалари ва конструкциялари бўлими бош 
мутахассиси Мураджон Балтабаев, фаррош Даурия Тиллабаева, қоровул Камолиддин 
Шарафутдинов, 

Бухоро вилояти, Когон тумани қурилиш ва уй-жой коммунал хўжалиги бўлими бош-
лиғи Нурбек Саноқулов, Бош бошқарманинг хўжалик ҳисобида фаолият юритувчи бўли-
ми етакчи мутахассиси Толибжон Ахматов, 

 “Shaharsozlik hujjatlarini ekspertiza qilish Respublika markazi” DМ  Жиззах вилояти фи-
лиали Архитектура қурилиш бўлими етакчи мутахассиси Сардорбек Ҳамзаев, 

Самарқанд вилояти, Қўшработ тумани Қурилиш ва уй-жой коммунал хўжалиги бўли-
ми бош мутахассиси Жамолиддин Абдиев, Тойлоқ тумани Қурилиш ва уй-жой коммунал 
хўжалиги бўлими бош мутахассиси Бобуржон Мелиқулов,           

Тошкент шаҳар қурилиш бош бошқармаси бошлиғи Саид Тўхтаев, 

“Shaharsozlik hujjatlarini ekspertiza qilish Respublika markazi” DМ Сирдарё вилояти фи-
лиали етакчи мутахассислари Ваҳобиддин Абдуназаров, Аслиддин Элмурадов,

Қорақалпоғистон Республикаси, Қонликўл туманидаги “Kоmmunal Xizmet Korsetiw 
Orayi” МЧЖ бош директори Азамат Салтанатов, 

Андижон вилояти, Хўжаобод туманидаги “Хўжаобод Ком Сервис хизмат” МЧЖ бош 
директори Дилшодбек Юнусов, 

Қашқадарё вилояти, Қарши шаҳридаги “Орзу ва Келажак” МЧЖ бош директори 
 Умида Маматова, Муборак туманидаги “Муқаддас замин” БСК МЧЖ бош директори 
 Дилафруз Курязова,

Самарқанд вилояти, Пахтачи туманидаги “Зиёвиддин сувсоз” МЧЖ бош директори 
Зоҳид Явкачов, 

Фарғона вилояти, Фарғона шаҳридаги “Фаровон бизнес строй” МЧЖ бош директори 
Бобуржон Каримов, 

Хоразм вилояти, Янгибозор туманидаги “Yangibozor New Servis BK” МЧЖ бош дирек-
тори Мадина Курбанбаева,

Тошкент шаҳри, Мирзо Улуғбек туманидаги “Baxt Nur Ta’mir Xizmati” БСК МЧЖ бош 
директори Сайтбаки Муҳамеджанов, Учтепа туманидаги “Best Ibrohim Build” МЧЖ бош 
директори Хўжаёр Холмўминов, Яккасарой туманидаги “Green home 64” МЧЖ бош ди-
ректори Шерали Тожиевларни таваллуд куни билан чин дилдан муборакбод этамиз.

УЛАРГА СИҲАТ-САЛОМАТЛИК, УЗОҚ УМР,  
ОИЛАВИЙ ХОТИРЖАМЛИК, МУСТАҲКАМ СОҒЛИҚ ТИЛАЙМИЗ!

ВАТАН РАВНАҚИ ЙЎЛИДА  
ХИЗМАТ ҚИЛИШ ШАРАФ

СЕН МЕНИНГ 
ТАҚДИРИМСАН!

Гуласалхон РАШИДОВА,  Бухоро муҳандислик-технология 
институти 4-босқич талабаси, Ўзбекистон Республикаси Президенти  
Давлат стипендияси соҳибаси. 

Юртдошимиз 
дунёнинг 

100 НАФАР 
МЕЪМОР АЁЛЛАРИ 
қаторида

Алишер БОБОНАЗАРОВ, 
Венгриянинг Сзегед университети 
Халқаро ва Европа савдо, 
инвестиция ҳуқуқи йўналиши 
магистратура босқичи талабаси. 

Британия меъморлари 
Қироллик институти 
(RIBA) томонидан нашр 
этилган дунёнинг 
100 нафар меъмор аёллар 
фаолияти ҳақидаги  
“100 women architects  
in practice” китобига  
ўзбек меъмори  
Тахмина Турдиалиева  
ҳам киритилди.


